
28, సెప్టెంబర్ 2026, సోమవారం భారత్ సమాచార్

నెల్లికుదురు ప్రజావాణికి నాలుగు దరఖాస్తులు

భారత్ సమాచార్, మహబూబాబాద్ జిల్లా: ప్రజా

సమస్యలను వేగంగా పరిష్కరించాలనే ఉద్దే శంతో

ప్రభుత్వం ప్రతిష్టా త్మకంగా నిర్వహిస్తున్న ప్రజావాణి

కార్యక్రమం నెల్లి కుదురు మండలంలో కొనసాగుతోంది.

సోమవారం మండల కేంద్రంలోని మండల పరిషత్

కార్యాలయంలో ప్రజావాణి నిర్వహించారు. కార్యక్రమంలో

ఎంపీడీవో సింగారపు కుమార్‌తో పాటు వివిధ శాఖలకు

చెందిన 28 మంది అధికారులు పాల్గొన్నారు. మండలంలోని

వివిధ గ్రామాల నుంచి వచ్చిన ప్రజలు తమ సమస్యలను

అధికారుల దృష్టికి తీసుకువస్తూ  వినతిపత్రాలను

సమర్పించారు.

ఈ సందర్భంగా ప్రజల నుంచి వచ్చిన దరఖాస్తులను

అధికారులు స్వీకరించి, సంబంధిత శాఖల పరిధిలో

సమస్యలను పరిశీలించారు. అనంతరం ఎంపీడీవో

సింగారపు కుమార్ ప్రజావాణికి సంబంధించిన వివరాలను

వెల్లడించారు. మండల వ్యాప్తం గా ప్రజలు తమ సమస్యల

పరిష్కారం కోసం నాలుగు దరఖాస్తులను సమర్పించినట్లు

తెలిపారు. ప్రజల నుంచి వచ్చిన ప్రతి వినతిని సంబంధిత

అధికారులు పరిశీలించి, నిబంధనల ప్రకారం సమస్యల

పరిష్కారానికి చర్యలు తీసుకోవాలని సూచించారు.

ప్రజావాణిలో రెవెన్యూ సమస్యలకు సంబంధించి ఆరు

దరఖాస్తులు, పంచాయతీరాజ్, గ్రామీణాభివృద్ధికి

సంబంధించి మరో రెండు దరఖాస్తులు వచ్చినట్లు  ఎంపీడీవో

కుమార్ తెలిపారు. వివిధ శాఖలకు చెందిన అధికారులు ఒకే

వేదికపై అందుబాటులో ఉండటంతో ప్రజల సమస్యలను

నేరుగా సంబంధిత అధికారుల దృష్టికి తీసుకెళ్లేందుకు

ప్రజావాణి ఉపయోగపడుతుందని పేర్కొన్నారు.

సమస్యలను పెండింగ్‌లో ఉంచకుండా సాధ్యమైనంత

త్వరగా పరిష్కరించేందుకు అధికారులు కృషి చేయాలని

సూచించారు.

మండల కేంద్రంతో పాటు వివిధ గ్రామాలకు చెందిన ప్రజలు

తమ సమస్యలను ప్రజావాణి ద్వారా అధికారుల దృష్టికి

తీసుకురావాలని ఎంపీడీవో కుమార్ కోరారు. ప్రజలు ఈ
అవకాశాన్ని సద్వినియోగం చేసుకోవాలని సూచించారు.

ప్రతి వారం నిర్వహించే ప్రజావాణికి ప్రజలు తమ

సమస్యలకు సంబంధించిన వివరాలు, అవసరమైన

పత్రాలతో హాజరై వినతులు సమర్పించవచ్చ ని తెలిపారు.

కార్యక్రమంలో వివిధ శాఖలకు చెందిన అధికారులు పాల్గొని

ప్రజల నుంచి వినతులను స్వీకరించారు.

